
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 15 DE OUTUBRO DE 2020,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS
CONSELLERIA DE MEDIO AMBIENTE, TERRITORIO E VIVENDA

= Decreto polo que se regula o censo de solo empresarial de Galicia e o seu réxime
sancionador.

CONSELLERIA DE INFRAESTRUTURAS E MOBILIDADE

= Decreto polo que se aproba o cambio de titularidade a prol do Concello de Lugo
do treito inicial da LU-530 entre os puntos quilométricos 0+000 e 0+855.

ACORDOS

VICEPRESIDENCIA SEGUNDA E CONSELLERIA DE ECONOMIA, EMPRESA E
INNOVACION

= Acordo polo que se declara o sector electrointensivo galego como esencial e
estratéxico para a economia.

CONSELLERIA DE INFRAESTRUTURAS E MOBILIDADE

= Acordo polo que se autoriza a sinatura do convenio de colaboracion entre a
entidade publica empresarial Augas de Galicia, a Deputacién Provincial de
Pontevedra e os concellos de Caldas de Reis, Cuntis e Morana, para dar
cumprimento ao establecido na clausula 4° g) do prego de bases da concesion
administrativa para a explotacion da presa de Caldas de Reis como
aproveitamento hidroeléctrico, por importe de trescentos noventa e dous mil
cincocentos trinta e cinco euros con setenta e oito céntimos (392.535,78€).

CONSELLERIA DE CULTURA, EDUCACION E UNIVERSIDADE

= Acordo polo que se autoriza a adquisicion do compromiso de gasto de caracter
plurianual para o financiamento da Orde pola que se aproban as bases e se

anuncia a convocatoria publica de bolsas de formacion nos lectorados de lingua,
literatura e cultura galegas para o 2020 (PL500E), por un importe total de
trescentos corenta e dous mil trescentos sesenta e cinco euros con corenta e seis
céntimos (342.365,46 €).

= Acordo polo que se modifican as contias das compensacions econdmicas que van
percibir as persoas que asumen responsabilidades na organizacion dos
comedores escolares e na atencion e vixilancia dos escolares comensais e se
amplian os perfis de persoas colaboradoras excepcionalmente durante a
pandemia.

INFORMES

VICEPRESIDENCIA PRIMEIRA E CONSELLERIA DE PRESIDENCIA, XUSTIZA E TURISMO

*» Informe polo que se da conta ao Consello da Xunta de Galicia do paquete de
medidas adoptadas para paliar os efectos econdmicos derivados do peche dos
establecementos de lecer nocturno como consecuencia da crise sanitaria
ocasionada pola covid-19.

VICEPRESIDENCIA SEGUNDA E CONSELLERIA DE ECONOMIA, EMPRESA E
INNOVACION

» Informe sobre a resolucion da convocatoria de axudas destinadas ao reforzo e
extension das redes de distribucion eléctrica que dan servizo aos parques
empresariais da Comunidade Auténoma de Galicia.

CONSELLERIA DE SANIDADE

* Informe sobre a tuberculose en Galicia no ano 2019 e evolucion no periodo 1996-
2019. Propostas de futuro.

* Informe sobre a posta en funcionamento da aplicacién PassCOVID para
dispositivos mobiles.

CONSELLERIA DE POLITICA SOCIAL

» |[nforme relativo a resolucion da convocatoria de axudas a entidades de iniciativa
social de Galicia para a promocion de actuacidons de servizos sociais comunitarios
e inclusion social para os anos 2020, 2021 e 2022, cofinanciadas polo Fondo Social
Europeo e polo Fondo Europeo de Desenvolvemento Rexional.

TODA A SUPERFICIE COMERCIALIZABLE DE GALICIA ESTARA DISPONIBLE NO

CENSO DE SOLO EMPRESARIAL XESTIONADO POLA XUNTA

» O Consello da Xunta aprobou o decreto que regula este rexistro publico, que serd
xestionado polo Instituto Galego da Vivenda e Solo, e que permitira corecer o
grao de ocupacion das dreas empresariais existentes

=  Deberd inscribirse neste censo todo o solo empresarial actualmente disponible
para a sua comercializacion, asi como o que se urbanice de xeito inmediato e con
independencia de quen sexa o seu promotor ou propietario

» Osinteresados poderan acceder a informacion do Censo a través da web do IGVS

O Consello da Xunta de Galicia aprobou hoxe o decreto polo que se regula o censo de
solo empresarial de Galicia, no que estaran inscritas todas as areas empresariais
emprazadas na comunidade autéonoma, tanto as que tenfan solo disponible na
actualidade, como as previstas para o seu inmediato desenvolvemento e que servira
para conecer toda a oferta de solo empresarial existente en Galicia, xa que o0 seu acceso
sera publico.

Deste xeito, Galicia sera unha das primeiras comunidades autbnomas en disponer dun
censo de solo empresarial global, exhaustivo e actualizado, co fin de facilitar informacion
sobre as posibilidades de asentamento as empresas que elixan a Comunidade galega
como centro de desenvolvemento da sua actividade e para fomentar riqueza e emprego.

O decreto establece que sera obrigatoria a inscricion no censo de todas as areas
empresariais existentes en Galicia que tenan parcelas disponibles para a sua
comercializacion. Tamén sera obrigatoria a inscricion das areas previstas para o seu
inmediato desenvolvemento. A obriga comprende todas as areas empresariais
emprazadas na Comunidade Auténoma, independentemente de que sexan promovidas
por persoas fisicas ou xuridicas, promotoras publicas ou privadas e con independencia
de onde tenan o seu domicilio social os promotores.

Os datos do censo seran publicos, accesibles a través da web do Instituto Galego da
Vivenda e Solo, organismo encargado da sua xestion. Os usuarios poderan conecer a
disponibilidade de solo empresarial en Galicia, xa que sera obrigatorio especificar en
cada caso a oferta disponible, individualizada por parcelas identificadas coa sua
referencia catastral, superficie e usos permitidos. Indicarase o tipo de espazo disponibles
(naves, oficinas ou parcelas), os usos (servizos, industriais, comerciais ou loxistica) e a
natureza da operacion (venda, arrendamento con ou sen opcidn de compra, dereito de
superficie con ou sen opcidon de compra).

Seran os promotores das areas empresariais os responsables da inscricion no censo do
solo disponible ou de inmediato desenvolvemento, polo que contaran cunha aplicacion

informatica na web do IGVS que lles facilitara o traballo de proporcionar a informacién
necesaria, detallada no decreto que regula o censo.

Para a inscricion do solo no censo, os promotores disporan dun prazo de tres meses
contados a partir da data da entrada en vigor dos correspondentes plans parciais ou
proxectos sectoriais. No caso de areas empresariais que xa estean en urbanizacién ou
en funcionamento no momento de entrada en vigor do decreto, o prazo para a inscriciéon
sera de seis meses desde o momento en que o decreto estea en vigor, o que sucedera
un mes despois da sua publicacion no Diario Oficial de Galicia.

Os cambios que se produzan na situacion das parcelas inscritas, como venda ou
arrendamento, deberd ser comunicado no prazo maximo dun mes para que a
informacion publica do censo se mantena actualizada.

A informacion publica do censo de solo empresarial estara disponible a través da paxina
web do Instituto Galego da Vivenda e Solo.

No caso de incumprimento da obriga de inscricion no censo de solo empresarial de
Galicia, as sancions iran de 1.000 a 10.000 euros, segundo establece o réxime
sancionador regulado polo decreto.

O CONSELLO DA XUNTA APROBA O CAMBIO DE TITULARIDADE A PROL DO
CONCELLO DE LUGO DO TREITO INICIAL DA ESTRADA LU-530, ENTRE A RUA
SAN EUFRASIO E O PASEO DO RATO

» Tratase do treito duns 900 metros de lonxitude que discorre integramente polo
termo municipal, en que a Xunta vén de renovar o firme e a sinalizacion horizontal

» O departamento de Infraestruturas da Xunta manterda dentro da competencia
autonomica os estribos e muros do viaduto sobre o rio Fervedoira

» O decreto aprobado hoxe polo executivo autonomico produciré efectos desde o dia
seguinte ao da sua publicacion no Diario Oficial de Galicia

O Consello da Xunta autorizou hoxe o decreto polo que se aproba o cambio de
titularidade, a prol do Concello de Lugo, do treito da estrada autondmica LU-530, entre
a rua San Eufrasio e o Paseo do Rato.

O Concello solicitou ao departamento de Infraestruturas da Xunta a transferencia da
titularidade do treito inicial desta estrada, que comunica a cidade de Lugo e A
Fonsagrada, entre os puntos quilométricos 0+000 e 0+855.

A Conselleria de Infraestruturas e Mobilidade, de acordo cos informes emitidos polos
servizos da Xunta en Lugo, formula a proposta favorable de transferencia deste treito
que descorre na sua totalidade polo termo municipal e que vén a ser obxecto da
renovacion do firme e sinalizacion horizontal por parte da Xunta.

Estd previsto manter dentro da competencia autondémica os estribos e muros de
acompanamento do viaduto sobre o rio Fervedoira, no punto quilométrico final do treito
que se transfire.

A transferencia a prol do Concello de Lugo tramitase de acordo co previsto na Lei 8/2013,
do 28 de xuno, de estradas de Galicia, que establece a sua aprobaciéon por decreto da
Xunta, por proposta da conselleria competente en materia de estradas, e logo do acordo
entre as administracions implicadas.

Co cambio de titularidade aprobado hoxe polo Goberno galego, o Concello tera a
competencia para actuar nesta via e asume a responsabilidade da sua conservacion e
mantemento.

O decreto aprobado hoxe polo executivo autonémico producira efectos desde o dia
seguinte ao da sua publicacion no Diario Oficial de Galicia.

A XUNTA DECLARA O SECTOR ELECTROINTENSIVO GALEGO ESENCIAL E
ESTRATEXICO PARA A ECONOMIA DA COMUNIDADE

= O Consello déd cumprimento ao compromiso adquirido no mes de xullo cando se
presentou o Plan da Xunta para esta industria

» Permitira considerar prioritarios aqueles proxectos industriais de ampliacion,
modernizacion ou transformacion que cumpran requisitos vinculados ao emprego, o
investimento ou ao seu cardcter tractor

» Estas iniciativas poderéan reducir 8 metade a tramitacion administrativa para axilizar
a sua implantacion e posta en marcha sempre e cando mantenan os requisitos
exixidos e cumpran as directrices autonomicas a nivel lexislativo, técnico e ambiental

= O electrointensivo supon o 5,7 % do VAB da Comunidade e representa o 45,2 % do
sector industrial galego

O sector electrointensivo galego sera esencial e estratéxico para a economia da
Comunidade, tal e como se acordou na reunidén desta mana do Consello da Xunta. Deste
xeito, o Goberno galego cumpre o compromiso adquirido o pasado mes de xullo, cando
se presentou o Plan da Xunta para esta industria.

O Consello adopta esta decision tendo en conta que a actividade industrial é esencial
para o crecemento e desenvolvemento econdmico da Comunidade e que é
responsabilidade dos diferentes gobernos incluir politicas nas suas axendas que
impulsen e desenvolvan a longo prazo o sector. No caso concreto da industria
electrointensiva, ademais, ten un importante peso en Galicia, xa que supon o0 5,7 % do
valor engadido bruto (VAB) e representa case a metade (45,2 %) do sector industrial
galego.

Unha industria que engloba o sector do aluminio (Alcoa, Cortizo, Aluman, Exlabesa e
Extrugasa), pero tamén a siderurxia (Megasa e Celsa), a metalurxia non férrea
(Ferroatlantica e Xeal), a fabricacion de cementos (Cementos Cosmos), a transformacion
da madeira (Finsa, Grupo Tojeiro e Intasa) e os sectores papeleiro (Ence), quimico
(Showa Denko Carbon Spain) e conserveiro (Jealsa e Frinsa) e que se caracteriza porque
o custo enerxético da sua actividade pode chegar a suponer un 50 % dos custos de
producion, polo que a electricidade é un factor primordial nos seus procesos.

Grazas a esta declaracion, as empresas que integren o sector electrointensivo de Galicia
que presenten proxectos de ampliacion, modernizacion ou transformacién e cumpran,
polo menos, dous dos seguintes requisitos -xeraciéon de 25 ou mais postos de traballo
directo baixo a modalidade de contrato indefinido a xornada completa; que impliquen
un investimento en activos fixos igual ou superior a un millon de euros; que sexan
tractores ou complementen cadeas de valor- terdn con caracter automatico a
consideracion de iniciativas empresariais prioritarias. Isto outorga caracter prioritario

aos tramites que son competencia do Goberno autondmico para a implantacion e posta
en marcha do proxecto, reducindo os prazos administrativos &8 metade, sempre e cando
mantenan os requisitos exixidos e cumpran as directrices autonomicas a nivel
lexislativo, técnico e ambiental. Asi mesmo, seran obxecto dun seguimento
personalizado e especifico desde a Oficina Doing Business Galicia ata a sua
implantacion.

Con este acordo, a Xunta intenta avanzar na defensa do sector electrointensivo en
Galicia e, polo tanto, na adopciéon de medidas que permitan manter a actividade e o
emprego vinculado a este sector nun momento de especial dificultade, tendo en conta
situacions como a de Alcoa San Cibrao. O peche do proceso de fabricacion de aluminio
primario teria impacto sobre mais dun milleiro de empregos, por iso desde a Xunta
seguiranse ofrecendo soluciéns que permitan dar viabilidade e futuro a esta importante
industria.

O CONSELLO DA XUNTA ACORDA DESTINAR CASE 400.000 EUROS DO CANON DE
EXPLOTACION DO ENCORO DO UMIA AO FINANCIAMENTO DE ACTUACIONS
EDUCATIVAS E SOCIAIS EN CALDAS DE REIS, CUNTIS E MORANA

» Os tres concellos beneficianse anualmente desta achega economica procedente da
concesionaria da explotacion hidroeléctrica da presa de Caldas de Reis

» Cada un destes municipios recibird mais de 130.000 euros de Augas de Galicia

» Desde o ano 2002 os tres concellos recibiron da Xunta mais de 6,6 millons de euros
do canon do encoro que axudaron a apoiar actuacions culturais e de asistencia social

O Consello da Xunta autorizou hoxe o convenio de colaboracién entre a Conselleria de
Infraestruturas e Mobilidade e os concellos de Caldas, Cuntis e Morana, polo que Augas
de Galicia destinara 392.535 euros do canon de explotacién do encoro do Umia ao
financiamento de actuacions educativas e sociais nestes tres municipios da provincia de
Pontevedra.

O executivo autondmico autorizou asi a sinatura, un ano mais, do convenio en que
participa como entidade colaboradora a Deputacion Provincial de Pontevedra, que
asume o labor de administrar estes fondos autondmicos entre estes tres concellos e
velar pola sua correcta aplicacion.

Os concellos de Caldas de Reis, Cuntis e Morana beneficianse anualmente da achega
econdmica a que esta obrigada a empresa concesionaria da explotacion hidroeléctrica
da presa de Caldas de Reis.

A cantidade achegada por Augas de Galicia é de algo mais de 130.000 euros para cada
un destes concellos, que poderan financiar con cargo a estes fondos actividades
educativas e sociais que se organicen desde o dia 1 de xaneiro de 2020 e ata o 31 de
decembro deste mesmo ano.

Desde o ano 2002, a Xunta de Galicia asignou de 6,6 milléns de euros en concepto de
canon de explotacion do encoro de Caldas de Reis a estes municipios, que serviron para
financiar actividades educativas, culturais e de asistencia social dos concellos de Caldas
de Reis, Cuntis e Morana.

Mediante o acordo aprobado hoxe, o Goberno galego incentiva axudas a xestidon
municipal e impulsa a colaboracidén entre administracions.

A XUNTA CONVOCA OITO BOLSAS DE FORMACION PARA ENSINAR GALEGO
EN DISTINTAS UNIVERSIDADES DE ESPANA, PORTUGAL, ITALIA E BRASIL

» O Consello dd visto bo 4 convocatoria dotada de méis de 300.000 euros para
lectorados de lingua, literatura e cultura galegas en Barcelona, Estremadura,
Granada, Lisboa, Madrid, Padua, Rio de Xaneiro e Sao Paulo

»  Enmadrcase no compromiso do Goberno galego por divulgar e promover o galego e
tamén por facilitar a insercion laboral dos profesionais da lingua incorporandoos aos
centros de estudos galegos de distintas partes do mundo

O Consello da Xunta vén de dar visto bo a convocatoria publica de oito bolsas de
formacion nos lectorados de lingua, literatura e cultura galegas en distintas
universidades de Espana e de paises como Portugal, Italia e Brasil cun investimento
global de mais de 300.000 euros, dentro do compromiso do Goberno autonémico por
promover e divulgar a lingua galega fora de Galicia e apoiar laboralmente os
profesionais que se dediquen a docencia.

O programa de formacion tera un marcado caracter practico e durara tres anos. Estara
integrado por actividades relacionadas coa docencia, a programacién e organizacion de
tarefas, a investigacion, a difusion e a promocion da lingua, a literatura e a cultura
galega. As persoas adxudicatarias desenvolveran estas actividades no marco do
convenio asinado coas universidades de destino, que nesta convocatoria son a
Universitat de Barcelona, a Universidade de Estremadura, a Universidade de Granada, a
Universidade Nova de Lisboa, a Universidade Complutense de Madrid, a Universita degli
Studi di Padova, a Universidade do Estado do Rio de Xaneiro e a Universidade de Sao
Paulo.

Poderan participar as persoas menores de 35 anos que estean en posesion dalgunha das
titulacions de Filoloxia Galega, Filoloxia Romanica, sempre que a primeira ou segunda
lingua romanica elixida fose o galego; o grao en Lingua e Literatura Galegas; o grao en
Estudos de Galego e Espanol; o grao en Galego e Portugués ou a licenciatura en
Traducién e Interpretacion, sempre que, como minimo, tenan cursados determinados
créditos en galego. Tamén poderan participar os lectores que, antes de rematar o
periodo maximo de estadia, se visen obrigados a cesar por causas alleas a sua vontade,
sempre que esta circunstancia non derivase da resolucion dun procedemento de tipo
disciplinario.

Preto de 30 universidades con lectores

A convocatoria destas bolsas de formacion enmarcase no compromiso da Xunta de
Galicia por difundir a lingua e literatura galegas no mundo a través de diferentes
convenios para fomentar a docencia en galego. Os mais recentes venen de ser
aprobados en Consello recentemente coa renovacion da colaboracion coas

universidades en Alemana, Portugal e en Cataluna, Castela e Ledn e Madrid cun
investimento de mais de 200.000 euros.

Con todas estas accions a Xunta de Galicia esta a facilitar que a dia de hoxe o galego
poida estudarse en ata en 36 universidades (9 nacionais e 27 internacionais). Dentro
delas, 27 contan con lectores —profesores auxiliares que ensinan a lingua en
determinados centros de ensinanza—, asentados en departamentos conecidos como
Centro de Estudos Galegos, que imparten materias de Lingua Galega adaptadas as
necesidades do alumnado de cada universidade (gramatica historica, cursos de
conversa, cursos de lingua e civilizacion, etc.). Asi mesmo, numerosas actividades
relacionadas coa lingua galega e, en xeral, co patrimonio de Galicia complementan os
programas formativos.

A través desta convocatoria de formacién, a Conselleria de Cultura, Educacion e
Universidade promove unha oportunidade para que os profesionais da docencia se
incorporen aos centros de estudos galegos e se poidan situar nunha mellor posicién de
cara a unha futura insercién laboral. O programa de formacién complétase con
actividades teodrico-practicas desenadas pola Secretaria Xeral de Politica Linguistica en
exclusiva para o colectivo de lectores de lingua e, con base nos convenios subscritos,
facilitase a posibilidade de realizar, ou de completar, estudos de posgrao nas
universidades de destino.

A XUNTA DESTINA 1,7 M€ PARA REFORZAR O SERVIZO DE COMEDOR
ESCOLAR, COA CONTRATACION DE MAIS PERSOAL E MELLORAS
ECONOMICAS

» @Grazas a estas medidas haberd madis de 200 persoas a maiores atendendo este
servizo complementario, ao tempo que se podera aumentar o numero de prazas
disponibles

= Nos comedores de xestion directa, auméntase o numero de voluntarios autorizados,
increméntase a contia da compensacion que reciben por atender o servizo e dbrese
a posibilidade de que outras persoas poidan desenvolver tamén ese labor

» Nos comedores de xestion indirecta modificanse & alza os contratos das
adxudicatarias para que reforcen a contratacion de mais monitores

A Xunta de Galicia vai poner en marcha un paquete de medidas para reforzar o servizo
de comedor escolar nos centros educativos que abranguen, principalmente, a
contratacion de mais persoal e o incremento das contias percibidas por atender este
servizo.

Ao abeiro desta iniciativa, a Conselleria de Cultura, Educacion e Universidade vai
inxectar un total de 1,7 milléns de euros para implementar estas melloras que suporan
a incorporacion de mais de 200 persoas a maiores para atender este servizo
complementario, ao tempo que se podera aumentar o numero de prazas disponibles e,
deste xeito, dar cobertura as demandas das familias e do conxunto da comunidade
educativa neste eido.

Este reforzo derivase do esforzo adicional que a Conselleria de Cultura, Educacion e
Universidade esta a facer para cumprir o seu obxectivo primordial neste curso
excepcional, que non é outro que o de garantir a seguridade sanitaria nos centros
educativos no contexto da situacion de pandemia. CoOmpre lembrar, ademais, que
Galicia conta cun dos servizos de comedor mais importantes, que concentra o 10 % do
gasto estatal neste servizo.

Comedores de xestion directa

No caso dos comedores de xestidén directa -isto é, con cocina propia e colaboradores
procedentes do ambito familiar dos usuarios- a Conselleria ten previsto incrementar en
166 mais o numero de colaboradores voluntarios autorizados, asi como a contia das
compensacions diarias que recibe cada colaborador por atender o dito servizo, cuestion
esta ultima que absorbe arredor de 1,14 M€.

Co incremento das contias preténdese compensar a maior dedicacion que as persoas
con responsabilidades no comedor escolar e as persoas colaboradoras neles van levar
a cabo durante este curso escolar 2020/2021, derivadas da especial vixilancia e coidado

requiridos polo cumprimento das previsiéns dos protocolos, asi como, se é o caso, polo
maior tempo de dedicaciobn motivado pola fixacion de varias quendas no
desenvolvemento do servizo.

Ademais, o Consello da Xunta aprobou que se abra a posibilidade de que poidan ser
colaboradores de comedor outras persoas conviventes co alumnado, e non so6 as nais e
pais, como ata o momento. E dicir, permitese ampliar excepcionalmente a outros
familiares conviventes, que residan no mesmo domicilio dos menores comensais, a
posibilidade de colaborar voluntariamente nas tarefas de atencion e vixilancia nos
comedores escolares.

Esta necesidade derivase da dificultade de atopar persoal funcionario e laboral da Xunta
de Galicia ou colaboradores directos disponibles previstos de xeito ordinario en niumero
suficiente. Esta colaboracidon voluntaria desenvolverana nos mesmos termos previstos
na lexislacion sectorial educativa ao respecto dos pais, nais, titores legais e acolledores
familiares do alumnado. A ampliacion manterase mentres dure a aplicacion das medidas
educativas e sanitarias para paliar os efectos da pandemia e sO se aplicara se non se
atopan os colaboradores pola via habitual.

Deste xeito -co incremento de 166 novos voluntarios autorizados- chegariase a un total
de 3.885 colaboradores neste curso 2020/2021, o que supon un investimento a maiores
de 259.068 euros. Esta medida, combinada coas anteriores, permitiran abordar a
creacion de 129 novas prazas de comensais, co fin de avanzar de xeito decidido na
conciliacion da vida laboral e familiar, o que supora 103.329 euros adicionais.

Xestion indirecta

Por outra banda, no que atinxe aos comedores de xestidon indirecta atendidos con servizo
de catering e monitores, vaise a abordar a modificacion dos contratos asinados coas
empresas adxudicatarias do servizo, co fin de aumentar o nimero dos monitores
vixiantes existentes. A prevision é aumentar un total de 42 monitores, o que supon un
gasto a maiores de 217.142 euros no curso 2020/2021.

Compre lembrar que este paquete de medidas a prol de asegurar o comedor escolar
engadese ao apoio as anpas que xestionan este servizo, as cales o Goberno galego lles
mantén o importe integro da subvencién para todo o curso incluidos os meses en que
non prestaron o servizo debido a suspension das clases e compensarlles asi os gastos
extra para este curso derivados da implantacion de medias de seguridade por mor da
covid-19.

A XUNTA APROBA UN PLAN DE RECUPERACION PARA O OCIO NOCTURNO DOTADO
CON 4,8 MILLONS DE EUROS EN AXUDAS DIRECTAS E UNHA LINA DE PRESTAMOS

» O Goberno galego da asi cumprimento ao acordado cos representantes do sector, o
unico pechado de forma total por mor da pandemia

» O Plan de recuperacion inclue 2,2 millons de euros para sufragar os gastos de
alugueiro dos locais

» Poderédn solicitar tamén axudas convocadas desde a Conselleria de Emprego e
lgualdade, dotadas con 2 millons de euros e vinculadas ao compromiso do
mantemento do emprego

» Habilitaranse 600.000 euros para sufragar a celebracions de concertos e poderan
optar a préstamos como medida de apoio financeiro

= QOs distintos departamentos da Xunta implicados publicaran cadansua convocatoria
de axudas cos detalles e o prazo de solicitude

O Consello da Xunta aprobou hoxe un informe que da conta do Plan de recuperacion
destinado ao ocio nocturno. A iniciativa esta dotada con 4,8 millons de euros en axudas
directas para o alugueiro, o mantemento do emprego e a celebracion de concertos; asi
como unha linha de préstamos. O Goberno galego da asi cumprimento ao acordado cos
representantes do sector durante as reunions semanais que vén mantendo con eles.

Cémpre recordar que os locais de ocio nocturno son os Unicos que permanecen
pechados totalmente debido as restriciéns sanitarias. Asi, pecharon durante o Estado de
Alarma e non puideron volver abrir ata o 1 de xullo, cando reanudaron a sua actividade
con restricions de capacidade. O 15 de agosto, mes e medio despois, tiveron que pechar
de novo, debido & decisién tomada polo Ministerio de Sanidade, en coordinacion coas
comunidades autdbnomas, para frear a epidemia de coronavirus. Polo tanto, desde o 15
de agosto estes locais permanecen pechados, agas as terrazas, que a Xunta permitiu
abrir o 11 de setembro, baixo determinadas condicions.

Tendo en conta estas circunstancias, resulta evidente que o sector esta sendo
especialmente afectado polos efectos da pandemia. Por iso, a Xunta decidiu poner en
marcha un plan de recuperacion especifico. Hoxe establécese o marco xeral destas
axudas, que despois teran que ser convocadas de forma concreta polos distintos
departamentos da Xunta implicados.

Para os efectos destas axudas, seran considerados como locais de ocio nocturno as
discotecas, pubs, cafés-espectaculo e salas de festa, segundo o recollido no catalogo de
espectaculos publicos de Galicia. Tamén se incluira as salas de concertos que funcionen
de forma analoga.

Axudas directas e préstamos

A Vicepresidencia Primeira habilitara as axudas para sufragar os gastos de alugueiro.
Destinara para este fin 2,2 milldns de euros. Poderan optar a elas aqueles locais que
acrediten estar pechados como consecuencia directa das restricions sanitarias
adoptadas desde o 15 de agosto; cuxo contrato de alugueiro estea en vigor desde
xaneiro de 2020, e sempre que este permaneza vixente durante un ano despois de que
se permita a reapertura dos locais, co compromiso do mantemento do emprego e da
actividade durante ese tempo.

Os locais tamén poderan optar as axudas convocadas desde a Conselleria de Emprego
e lgualdade, cun importe total que ascende a 2 milléns de euros, sempre que garantan
o mantemento do emprego.

Ademais, a Conselleria de Cultura, Educacion e Universidade sufragara a celebraciéon de
concertos por parte dos cafés-concerto, salas habilitadas para ese fin ou locais con
actividades asimilables desde que poidan abrir ao publico. Os beneficiarios deberan ter
organizado un minimo de 15 concertos durante o ano 2019. Para este fin, destinarase
unha partida total de 600.000 euros. O importe dos proxectos presentados debera ser
superior aos 25.000 euros e a Xunta subvencionara, como méaximo, o 80 %, incluindo os
gastos de producién e cachés de musico.

Por ultimo, e para complementar estas actuacions, a Vicepresidencia Segunda, a través
do lgape, ofrecera ao sector apoio financeiro a través dos programas desenados para
acompanar o tecido empresarial, especialmente as pemes.

A XUNTA DESTINA 4M€ A MELLORA DAS REDES DE DISTRIBUCION ELECTRICA
DE OITO PARQUES EMPRESARIAIS DE GALICIA

» TJrdatase dunha nova lina de axudas que contribue a garantir a seguridade e calidade
do servizo

» Sumase aos apoios para mellorar as infraestruturas de 29 parques empresariais e
para a implantacion de cinco viveiros

» @Galicia apoia este ano 46 proxectos que mobilizarén preto de 10 millons de euros e
permitirdn impulsar a competitividade do seu tecido industrial

A Xunta destinara 4M€ 34 lina de axudas para o reforzo e extension das redes de
distribucion eléctrica que dan servizo aos parques empresariais galegos, tal e como se
informou tras a reunidén do Consello do Goberno galego en que se avaliou a resolucidon
destes apoios convocados este ano por primeira vez.

A nova lina permitirad executar un total de oito proxectos en parques empresariais dos
concellos de Vedra, Coirés e Aranga, na provincia da Coruna; Chantada, en Lugo;
Cortegada e Vilamarin, en Ourense; e Valga e Dozon, en Pontevedra.

En total, prevese mobilizar 5,2 millébns de euros a través destas iniciativas que
contribuirdn a garantir a seguridade e a calidade do servizo, unha vella demanda por
parte das empresas. As axudas concedidas aos oito concellos (dos cales seis son
Concellos Emprendedores) cubriran de media o 77 % do investimento e poden
beneficiarse de anticipos de ata o 50 %.

Estas actuacions enmarcanse na aposta da Xunta por impulsar a actividade industrial e
complementa outras axudas postas en marcha para apoiar 0os parques empresariais
galegos. En concreto, este ano tameén se destinan 2,5M€ en 33 proxectos que melloran
as infraestruturas de 29 parques en 28 concellos galegos; e TM€ para a construcion de
cinco viveiros industriais. Polo tanto, a través das tres ordes de axudas, o Goberno
galego apoia con 7,56M€ os parques industriais galegos co obxectivo de mellorar a oferta
de solo e a competitividade empresarial. Os 46 proxectos apoiados suporan a
mobilizacion de preto de 10 millons de euros.

A TUBERCULOSE DESCENDE EN GALICIA UN 74,2 % DESDE A POSTA EN
MARCHA DO PROGRAMA DE PREVENCION E CONTROL DA ENFERMIDADE

» Galicia rexistra durante 2019 un total de 507 casos de tuberculose

» 096,9 % dos pacientes que iniciaron tratamento en 2018 curaronse, unha porcentaxe
moi por riba do obxectivo da OMS que € do 85 %

» Sanidade destaca a importancia de diminuir o tempo de diagnostico e cortar a cadea
epidemioloxica de transmision de casos

O conselleiro de Sanidade, Julio Garcia Comesana, presentou en Consello da Xunta o
informe anual da tuberculose realizado polo Programa galego de prevencion e control
da tuberculose, con datos do ano 2019 e a evolucién do periodo 1996-2019. Entre 1996-
2019 a diminucion media anual foi do 5,7 %, pasando de 1.963 casos novos en 1996 a
507 en 2019, o que supon un descenso do 74,2 %.

Desde a posta en marcha do primeiro Programa galego de prevencion e control da
tuberculose, no ano 1996, a incidencia da tuberculose na nosa comunidade descendeu
de forma progresiva e constante. Os indicadores tamén reflicten a presentacion dos
casos en idades mais avanzadas e o alto indice de resultados satisfactorios dos
tratamentos instaurados, ao que contrible que mais da metade dos casos tefian un
tratamento en réxime supervisado.

Os bos resultados acadados constatan un programa ben estruturado, cun sistema
epidemioldxico de vixilancia especifico para a tuberculose e o traballo, esforzo e
coordinacion dos profesionais da sanidade galega, en especial dos equipos das sete
unidades de tuberculose (UTB) de Galicia, dos microbidlogos e do Laboratorio de
referencia de micobacterias de Galicia.

A tuberculose é un problema de saude publica (non s6 un problema individual), dado
que se trata dunha enfermidade contaxiosa por via aérea e un enfermo sen tratar implica
risco de transmision da tuberculose ao resto da comunidade. O desenvolvemento do
Programa galego permite realizar o diagndstico o mais rapido posible e poner a todos
os enfermos baixo tratamento para reducir este risco. Ao mesmo tempo, establécese o
estudo a todas as persoas que estiveron en contacto cun caso de tuberculose contaxiosa
e ofrece tratamento a aqueles que estan infectados, evitando que desenvolvan a
enfermidade nun futuro.

Outros datos destacados de 2019

0 59,8 % dos casos presentaronse en homes fronte ao 40,2 % en mulleres. Por grupos
de idade, a incidencia mais alta foi nos maiores de 74 anos (43,1 casos por 100.000
habitantes en homes e 20,5 en mulleres).

Comunicacion da Xunta de Galicia EGHNDO EURGPED DE

£y BESENVOLVEMENTE REXIGHAL
16 nedtd

4 8 “Linhe manaia da faser Sumpa”
San Caetano, s/n - 15704 Santiago de Compostela b i MDD SOCIAL EURORED
Tel.: 981 541 238/ 42 / 51 - Fax: 981 541 252 / 41 okl FONDO SocIAL BuROeC

Correo-e: comunicacion @xunta.gal UNION EURCFEA



N XUNTA
+ &+ DE GALICIA % Xacobeo 2021 jBIlC'B

INFORMACION AOS MEDIOS
Consello da Xunta

0 96,9 % dos pacientes que iniciaron tratamento en 2018 curaronse, unha porcentaxe
moi por riba do obxectivo da Organizacion Mundial da Saude que é do 85 %. Faleceron
por tuberculose o0 0,8 % dos casos deste ano.

No marco do programa, estudaronse 3.451 contactos de enfermos de tuberculose e
deles 55 persoas (1,6 %) xa estaban enfermas no momento do estudo, o que representa
un 10,8 % sobre o total de casos de tuberculose. Dos 55 contactos diagnosticados como
enfermos, 32 eran menores.

Programa ata 2020: diminucion da incidencia do 25 %

O actual Programa galego de prevencion e control da tuberculose, que abarca o periodo
2017-2020, pretende conseguir unha diminucion da incidencia da tuberculose do 25 %
respecto a do ano 2015. Este obxectivo permite situar a Galicia como unha comunidade
con baixa incidencia de tuberculose, ao ser este o comezo da fase de eliminacién. Esta
enmarcado na estratexia Fin da tuberculose da Organizacion Mundial da Saude (OMS),
de acadar unha incidencia menor de 10 casos por 100.000 habitantes no ano 2035.

Neste 2020 remata a vixencia do actual programa, polo que no vindeiro ano avaliaranse
todos os obxectivos e revisaranse as estratexias vixentes por se houbera a necesidade
de reformular algunha en consonancia coa estratexia da OMS.

Prevencion, rapidez de diagnostico e estudo de contactos

Sanidade considera que se debe manter a tuberculose como lina clave e potenciar as
unidades de prevencion e control desta enfermidade (UTB), reforzandoas no seu papel
de unidades de referencia para o diagnostico, seguimento e tratamento de todos os
enfermos e infectados. Nestes ultimos anos, a evolucion é moi satisfactoria e a maior
parte dos indicadores para o manexo dos casos e infectados amosaron unha melloria,
ben que a tendencia descendente desde o 2015 ata o 2019 no numero de casos foi do
13,2 % e a diminucion por termo medio anual do 3,2 %.

Sanidade destaca a importancia de seguir mellorando na diminucién no atraso
diagndstico e apostando polos estudos de contactos e de infeccion tuberculosa en
colectivos de especial vulnerabilidade, para asi cortar a cadea epidemioloxica de
transmision.

A XUNTA LANZA A APLICACION PASSCOVID, UNHA CANLE DE CONTACTO
TELEMATICA COS CIDADANS PARA FACILITAR A XESTION DA PANDEMIA

» Ofrece informacion actualizada sobre a situacion da crise sanitaria en todo o
territorio e a nivel local con avisos, recomendacions e alertas das medidas e
restricions que activen as autoridades sanitarias

» O seu uso sera voluntario, permitindo o envio de contactos estreitos ao Centro de
Seguimento de Contactos e o acceso &s distintas plataformas de Sanidade para o
seguimento dos casos positivos

»  PassCOVID complementa o labor de rastrexo automatizado de RadarCOVID con
outras funcionalidades para seguir facilitando a colaboracion cidada na resposta a
crise sanitaria

A Xunta de Galicia pon en marcha o sistema PassCOVID, un instrumento de apoio a
xestion da pandemia que tamén actuara como canle de contacto telematica cos cidadans
e que estara disponible desde o vindeiro sabado 17 de outubro.

O seu uso sera voluntario e estara disponible para calquera persoa que se atope en
Galicia, ben sexa residente ou transeunte, en forma de aplicacion, que poden descargar
no seus dispositivos mobiles

Con esta aplicacién, conectada directamente co Servizo Galego de Saude, Galicia suma
unha nova ferramenta dixital para facilitar a colaboracion cidada na resposta & crise
sanitaria.

Asi, ao labor de rastrexo automatizado que realiza a app estatal RadarCOVID, PassCOVID
engade multiples funcionalidades como: ofrecer informacién actualizada da situacion da
pandemia en todo o territorio e mesmo a nivel local con avisos; facilitara a comunicaciéon
de contactos estreitos en caso de ser confirmado positivo; permitira o acceso ao cédigo
alfanumérico para introducir en RadarCOVID e recibir alertas de establecementos en que
se rexistren concentracions de contaxios.

Informacion

As persoas que descarguen PassCOVID poderan optar por facelo como usuarios
identificados, empregando o sistema de claves concertadas Chave 365, ou ben facelo de
xeito andnimo. En funcién do perfil que elixan a informacion que recibiran serd mais ou
menos personalizada.

Calquera usuario da aplicacion tera acceso a informacion sobre a situacién da pandemia
en toda a Comunidade e podera seleccionar o concello do seu interese para estar ao
tanto das restricibns o medidas que se adopten nese municipio. Ademais, todos os

usuarios recibiran alertas, avisos e recomendaciéons que as autoridades sanitarias
emitan sobre a evolucion da Covid-19.

Situacion epidemioloxica do cidadan respecto da covid-19 e declaracion de contactos
estreitos.

A persoa que se identifique empregado o Chave 365 recibira informacion sobre se foi
identificado como contacto estreito ou diagnosticado da covid-19. Neste caso, podera
informar a través da app dos contactos estreitos ao Centro de Seguimento de Contactos
do Sergas. Tamén recibira no mobil o codigo para introducir en RadarCOVID e iniciar a
comunicacion a posibles contactos de proximidade que permite esa aplicacion.

Neste labor de apoio & xestion da crise, a app facilita tamén o acceso as ferramentas do
Sergas para o seguimento da enfermidade en pacientes en domicilio; dos contactos
estreitos asi como ao rexistro de viaxeiros para aquelas persoas que chegan a
Comunidade procedentes dunha zona de alta incidencia do virus.

Rexistro en establecementos

Para facilitar a xestién tempera de posibles contactos en establecementos PassCOVID
permitira ao usuario rexistrar, a través dun cédigo QR, aqueles establecementos en que
estivese.

No caso de que a autoridade sanitaria determine que nun establecemento concentrouse
un numero de contaxios relevante nunha data ou datas concretas, podera enviar un
aviso a PassCOVID. Se un usuario da app estivo nese local e o rexistrou debidamente,
recibirda un aviso da situacion e as instrucions adecuadas.

Ademais, se a persoa é diagnosticada de covid-19, podera compartir co Servizo Galego
de Saude a sua listaxe de establecementos e asi colaborar coa xestion da pandemia.
Esta funcionalidade irase activando dun xeito progresivo, comezando polos
establecementos turisticos, que poderan descagarse o codigo QR a través da plataforma
Turespazo.

Toda a informacidn relativa a PassCOVID esta disponible no portal passcovid.xunta.gal.

A XUNTA APROBA UN INCREMENTO HISTORICO NA ORDE DE AXUDAS A
ENTIDADES DE INCLUSION SOCIAL, QUE SUPERA OS 17 MILLONS DE EUROS,
PARA FINANCIAR PRETO DUN MILLEIRO DE ACTUACIONS

» Este orzamento ponse & disposicion de 128 organizacions para os gastos de
funcionamento de centros de inclusion e emerxencia, actuacions que complementen
0s servizos sociais bésicos e intervencions de integracion sociolaboral, entre outros

O Consello da Xunta vén de informar da resolucién da orde de subvencidons para
entidades de inclusion social de maior contia na historia da comunidade: 17,8 milléns
de euros que se ponen a disposicion do tecido asociativo de Galicia para desenvolver
actividades nos vindeiros dous anos dirixidas as persoas e familias en situacion ou risco
de exclusion entre 2020 e 2022.

Este orzamento supon un incremento do 12 % con respecto da ultima convocatoria, a de
2018-2020. Tratase da sétima vez consecutiva que se aumenta o crédito desta orde de
axudas, que esta cofinanciada polo Fondo Social Europeo (FSE) e o Fondo Europeo de
Desenvolvemento Rexional (FEDER). A ultima convocatoria desta liha de subvenciéns
financiou 846 proxectos, e estimase que neste exercicio poidan facerse realidade arredor
de 964 propostas.

A través desta orde as entidades poderan cubrir gastos de funcionamento dos centros
de inclusidon e emerxencia social, asi como actuacions singulares que complementen os
servizos sociais basicos. Estas achegas tamén se poden destinar ao financiamento de
servizos de formacién adaptada; intervencions en zonas de exclusidon e apoio a
integracion sociolaboral; iniciativas de inclusion da poboacién inmigrante e
investimentos en centros de inclusiéon e emerxencia social.

O reforzo desta lina de axudas contribuira e axudara tamén a paliar as consecuencias
que esta a ter a pandemia da covid-19 nos colectivos mais desprotexidos, como son as
persoas sen fogar, en risco de exclusidon ou inmigrantes

Comunicacion da Xunta de Galicia EGHNDO EURGPED DE

£y BESENVOLVEMENTE REXIGHAL
20 nedtd

4 8 “Linhe manaia da faser Sumpa”
San Caetano, s/n - 15704 Santiago de Compostela b i MDD SOCIAL EURORED
Tel.: 981 541 238/ 42 / 51 - Fax: 981 541 252 / 41 okl FONDO SocIAL BuROeC

Correo-e: comunicacion @xunta.gal UNION EURCFEA



